
6 Qershor 2008 

 

Mirmëngjes. Kam nderin që të jem këtu sot, për të shënuar suksesin e tre viteve të para të Projektit 

për shoqëri civile. 

 

Sa më tepër që qëndroj në Maqedoni, aq më shumë më bëhet e qartë se organizatat joqeveritare 

janë faktor kyç për suksesin e demokracisë shumë-kulturore të Maqedonisë. Qytetarët kanë nevojë 

për informata nga përfaqësuesit e zgjedhur dhe institucionet publike dhe për një mënyrë efikase për 

të mbikëqyrur atë që ata bëjnë. Zëri i qytetarëve duhet të dëgjohet vazhdimisht ndërsa brengat e 

tyre dhe rekomandimet të merren parasysh kur vendosen dhe zbatohen politikat dhe ligjet. OJQ-të 

janë më të afta se sa individët në drejtim të përforcimit të politikave dhe realizimit të ndryshimeve 

efektive. Ata mund të informojnë të tjerët për të drejtat dhe detyrimet e tyre dhe të ndihmojnë në 

sigurimin që politika publike dhe procedurat tu lejojnë qytetarëve të ushtrojnë këto të drejta dhe të 

marrin dobitë të cilat dalin prej tyre. Duke shërbyer si kanal dy kahesh për informata dhe si “rojtar” 

i Qeverisë dhe duke treguar se grupe të organizuara të qytetarëve mund të bëjnë ndryshime, sektori 

joqeveritar e përforcon demokracinë për çdo ditë.   

 

Sektori joqeveritar i Maqedonisë është aktiv dhe efektiv në nivel lokal dhe kombëtar. Ndihma e 

Amerikës për Maqedoninë në 15 vitet e kaluara ishte shumë e rëndësishme. Përmes USAID-it, 

populli amerikan ka investuar afro 500 milion dollarë amerikan për të promovuar përparim në 

arsim, rritje ekonomike dhe demokraci në këtë vend.  

 

Me këtë qëllim, çdo vit Komisioni amerikan për demokraci, siguron ndihma financiare të vogla për 

financim të projekteve novatore nga sektori joqeveritar, të cilët aplikojnë për ndihmën tonë, dhe 

unë inkurajoj secilin nga ju që të shikojë se a mund të bëhemi partnerë në të ardhmen.  

 

Projekti i USAID-it për përforcim të shoqërisë civile i ndihmoi sektorit joqeveritar t ia demonstrojë 

vlerën e saj qytetarit, të bashkësisë afariste dhe Qeverisë. Si rezultat, më tepër individë dhe biznese 

po u japin donacione OJQ-ve dhe më tepër qytetarë po paraqiten vullnetarë në to.  

 

Filantropia lokale është e mundur në Maqedoni. Dhe filantropia lokale është ndër përgjigjet për 

njërën nga sfidat më të mëdha me të cilat ballafaqohen OJQ-të e Maqedonisë tani: sfida e 

qëndrueshmërisë financiare. OJQ-të ende varen mjaft nga ndihmat financiare dhe donatorët 

ndërkombëtarë. Ata duhet të përdorin teknikat dhe aftësitë e mësuara nga Projekti për shoqëri civile 

për të rritur dhe zgjeruar fondet e tyre lokale. 

Gjithashtu nevojitet një mjedis më miqësor ligjor për shoqërinë civile, dhe atëherë kur të vendoset 

qeveria dhe parlamenti i ri, shpresojmë se nuk do të ketë më vonesa në miratimin e ligjit të ri për 

OJQ-të.  

 

Demokracia udhëhiqet nga njerëzit. Ekzistojnë mënyra të shumta për tu dëgjuar njerëzit, qytetarët. 

Zgjedhjet, për shembull, janë të menduara për të siguruar që njerëzit të zgjedhin lirshëm se kush do 

ti udhëheqë ata. Siç e dimë të gjithë, zgjedhjet me 1 qershor, nuk plotësuan standardet e 

pranueshme dhe u shënuan me frikësime të konsiderueshme dhe mashtrime, si dhe dhunë. Duke 

folur praktikisht, votat e dhjetëmijë njerëzve u vodhën. Këtë e dimë pjesërisht nga puna e 

jashtëzakonshme, e guximshme dhe e paanshme e qindra vëzhguesve nga OJQ-ja MOST. Kjo është 

vetëm një shembull për rolin vendimtar të luajtur nga OJQ-të në Maqedoni.  

 

Tani, për ta përmirësuar fotografinë për Maqedoninë, dhe që është më e rëndësishme besimin e 

qytetarëve, duhet të ketë rivotime në një numër të madh të vendvotimeve. Kësaj radhe nuk duhet të 

ketë as frikësime e as mashtrime. Dhe pas zgjedhjeve, OJQ-të do të kenë punë të madhe për të bërë, 

duke punuar me qytetarët, parlamentin e ri dhe qeverinë e re, dhe të gjithë të tjerët të cilët në 

mënyrë të drejtpërdrejtë ndikojnë në jetën dhe prosperitetin e qytetarëve të Maqedonisë.  

 

Unë uroj Projektin e USAID-it për shoqëri civile për tre vitet e suksesshme të veprimtarisë, dhe 

uroj OJQ-të e Maqedonisë për kontributin e fuqishëm si pjesë e shoqërisë civile.  

 

Ju faleminderit. 

 

 


